
ukuwafunda lamapepa endaba ekutiwa li Liseli- nyana, ne Sigidimi Samaxosa.
Kulandele U-Mr Bloom, wabulela ukuba sihla- ngene apa sivuma amaculo Enkosi kanti baninzi abangase koyo abangakwaziyo oku sikwenzayo. Watsho wati tina namhla masivuye okokuba sihlangene ngento enje.
Kulandele U-Mr Yapi Nginza, wati—Sihlangene ngomsebenzi ongazange ubeko apa, abayakuti nabaya kuva ngawo kube mnandi kubo. Yintlanganiso yokuqala le apa. Ngeminyaka emitatu edluleyo bekungeko nto inje apa. Kuyabonakala ukuba kuko isandla esongamileyo, esisebenzayo: kuba apa beku bubugxwayiba. Inkosi ke ivelise idiamond, zaza zabutana apa izizwe ezininzi zehlabati ezilumkileyo nezizidenge. Namhla ivelise igolide, ukuze abantu bahambele pambili kwezozizwe zisebunyameni.
Ute akuba etete ngezikolo ezikulu zemfundo zabantsundu wagqiba ngokuti loti ukuze elilizwe likanye hkanyiswe ngabaninilo, wati masisebenze kunye nabo bazamayo ukufundisa abantu aba- ntsundu.
Kusuke U-Mr Kobus Brant wati, kukade ndifi- kile kulo mhlaba wase Diamond. Ndiyibonile ndayihamba kunene imizi yase Diamond oko eli lizwe belise lelase Free State, oko ontsundu umntu ebengenalungelo. Kodwa lowo upezulu ukubonile ukulila kwetu. Kuyabonakala oko namhlanje. Namhla sinelungelo yokuzimbela idiamond. Inkosi ikuvile ukulila kwetu, nenyembezi zetu izibo- nisile kwi Nkosazana ukuze nati sibe nokuzimbela ngokwetu idiamond. Inkosazana isilungisele imfundo, kungoko ekutiwa namhla kuko isikolo esikulu E-Dikeni sokufunda amadodana nomti- njana. Intlanganiso ezinje besingazazi. Namhla sihlangene ngento yemfundo. Kutetwa ngomnye umfundisi ovela kweso sikolo siteta ngaso, inga- siyiyo into esengasese. Siteta ngomntu esimbo- nayo opakati kwetu. Oku makungabi kukupela makuhambisele pambili. Kendeva Umlungu eti uve ngesikolo sase Dikeni, wati ukuba lomsebenzi uyahamba naye angatanda ukunceda nge £100 noko angenamntwana.
Kulandele U-Mr Kobese Kanana, wati—Yinto entle namhla le ndiyibonayo. Kendabako E- Diamond kungekabi nje. Ube seletshilo U-Mr Nginza ukuti kweli lizwe bekuyintlango. Masi bulele ku Tixo oku namhla sibona ngati kuko ukukanya. Namhlake zihlobo sizokuncokola ngendlela yokukanya. Kunganina ukuba namhla kungabiko migqweto yankomo nje endlwini apa. Kungokuba sinokukanya. Into enkulu efunekayo yimfundo ke zihlobo zam. Ndike ndambona umntu ontsundu eba ngu Mlungu, nditeta U- Rev. Tiyo Soga, obete nakuba entsundu yabe iudlu yake imhlope. Namhla siteta ngendlu yase Dikeni apo bafunde kona abaninzi abantsundu nabamhlope. Apo bafunda kona abafo bo Soga, nabo Goezaar, nabo Tyamzashe. Tina base zantsi kulapo siyibekise kona inkumbulo yetu. Nendo- dana tina iti, nokuba mna andifundanga, ndoti ndakuzeka umfazi akuzala umntwana ndomsa kona. Abo bapuma kona baba nga Belungu.
Namhla anibonina ukuba singa Belungu (kwahle- kwa), ukuba siyanceda kulendlu siyakuba nga Belungu ngokunga pezu koku. Ningati kenehla naya ezants’ apa ningafumana amadodana avate njengani nje afundileyo. Masibekise ke Enkosini ukuze sibe nilifa elibubom kunye nemfundo le.
[bookmark: _GoBack]Kusuke U-Mr Peter Schippers wati—Yinto enkulu le yenziwayo namhlanje, umzalwana osand’ ukuteta utete ngokanyiso. Niyazina ukuba kuko ixesha umntu ontsundu abengenako ukulifunda ilizwi lika Tixo ekuhleni kweli lizwe. Namhla senza nentlanganiso ezinje. Masibeke iza- ndla epuluweni ukuba kuhambe ilizwi le Nkosi nakwelipakati E-Africa. Masikumbule kanjalo nangesizukulwana esizayo. Ilizwi lika Tixo liya- hamba lipuma Ekoloni liyapakati, ngako mayibe siti esibeka izandla epuluweni. Yanga Inkosi inganceda ngokwayo.
U-Mr David Ndiyazi ute—Andinanto yokuteta mna, ndiyabona ukuba apa sizokwaneka izisu nemilomo ukuba zizaliswe yitea (kwahlekwa). Into esingayo lilizwi lika Tixo. Mna ndaqala E-Hebron emlanjeni we Ligwa ukulishumayela elilizwi le Nkosi E-Diamond apa. Apoke kulapo bekusiza Amabulu na Mangesi ezakubona imfene namhla ezokuteta ilizwi lika Tixo. Namhla ke sihlangene ngomsebenzi wesikolo sase Dikeni. Kweso sikolo kuhlangene abavela kwindawo ngendawo. Novela pi napi uyakuya E-Dikeni. Siya kusa abantwana betu kona, bayokufunda. Unetamsanqa umntu oyitweleyo imbewu ka Tixo. Namhla nantsi imbewu ka Tixo pakati kwetu. Ndibulela U-Tixo ukuba esinyulele indodana ezokusishumayeza izwi le Nkosi apa; kuba sibe silinyatela ngenyawo.
U-Mr Augustus Matli,—Mna ke ndiyakuteta kwintanga zam ezinga madodana. Kumnandi ukukolwa umntu esemtsha. Wakolwa umdala uyakuba sanceda ntonina. Kutiwa namhla maku- hanjiswe izwi le Nkosi, liyakuhanjiswake ngama- dodana.
U-Mr Africa Kinde,—Ndiyabulela, kodwa ku- lusizi ukuba abafundisi betabate 2s. 6d. zamanxila bazifaka enxoweni. Namhla kwenziwe intlunganiso yokuba 2s. 6d. zamanxila zifakwe esityeni somsebenzi olungileyo omkulu(kwahlekwa). Niyevana zihlobo kutiwa livuliwe ilifa ezantsi, abatsha ngebelinga. Ngenye Itea-meeting maze kungatatyatwa 2s. 6d. yenxila, kuba sihlangene ngento eyenza abantu bacoceke. Oza enxilile maze kutiwe kuye buy a ngomva nalo 2s. 6d. yako. Kanive nantsi imbalana—Kwesuka amadodana amhlope apa esiya kufunda pesheya. Kwabe kuko amanye pesheya abenxamele ukuza kufundisa apa kuba babeve ngenteto, kutiwa apa kuko abantu abacocekileyo. Apendula ke la abevela apa, ati akuko zi gentleman (manene) apo kulalwa ezidulini. Okunene namhla ndiyabona ukuba akuko zi gentleman apa (qara ukuhlekwa).
U-Mr James Poote,—Kutetwa apa ngemfundo into efunekayo komtsha nomdala. Bebefanele ukuba abalapa namhla bayivule nemilomo ukupulapula ngangokude kungene nempukane (kwahlekwa). Ekoloni bese ndidiniwe kukufunda
incwadi, nditi umnini ncwadi engekayazi into ebaliweyo ndibe sendiyazi, ebendingati amazwi amnandi ndimane ukuwafihla ndiketa endiwata- ndayo (kwahlekwa) ; kuba umnini ncwadi uyi- mfama uba yena kulapo bekuhamba inunwana. Yinina ukuba ningapulapuli into ezitetwayo xa kutetwa ngemfundo. Ubunxila nobudenge akoyisani.
Kuko nabafazi abancedileyo nge bazaar kuwo lomsebenzi ngokuqutywa lutando. Siyababulela abafazi abo benze ngotando olunjalo. Nakubeni tina singanidumisanga, U-Yesu Kristu uyakunidumisa.
Namhla lomzi uyenye into kuko ityalike, ne tea-meeting, ne bazaar.
ISAZISO.
BONISANI zihlobo, nonke, silahlekelwe zinkabi zone zamahashe. Zilahleka ziputume abantwana E-Dikeni, kwesikula bafunda kuso. Bate bakufika E-Cumakala ngolwe Sihlanu, ngomhla we 19 ka June, bawakapela emadizeni amahashe, alala kona. Bate xa bavuka kusasa ukuba baye kuwakangela, babona bengawaboni. Bade bagodukake bengawabonanga, bengawunakananga nomkondo. Sicela amehlo zihlobo kangelani nilalele nani, ukuba aningevi ntona ngamahashe anjengala ndiza kuwaxela.
1. Ihashe elibomvu elitiwe gqip’ indlebe yase kunene, inqina lasekohlo limhlope.
2. Libomvu buntsundu elinye linekolo enkulu, linenqina elimhlope kumlenze wase kunene.
3. Elinye libomvu linenqina elimhlope, kumlenze wase kunene.
4. Elinye limfusa, lifutshane, alinasiqu.
Onke ke lamahashe ngawase Tunxe, kwesika Rev. Mr Chalmers isikolo.
GEZANI NHONO.
NGE NGUQULO KA MATEYU.
Andiyinanzile nokuyinanza yona intetwana ka Nkohla Falati, kuba ndingaba ndiyazidungudelisa. Uti mfo ka Polota I-Nkosi iyabagxwaba abantu. Nditi ke ndaza ndakuva zwi ndini. Yayi bagxwala pinake kuba namhla mna kumhla ndiyakufunda ? Uze uncede ke mzalwana ungenzi amavandlalakanya. Uti wena kutiwa,—ndiyakunihleka lakufika ilishwa, ndinigxwale kwakufika ukoyika kwenu. Ute ke ngokunxama akwayicinga nokuyicinga inteto yam, mna anditeti nento le ngento engekehli, kulamazwi wena uti, ndiyakunihleka namanye ke amazwi alandelayo. Akukateti nto ngawo kuba anditetanga ngento esayakuhla engekenzeki. Bendite akucinganga nokucinga, ukuba ukangele ku 2 Petrosi 111. 9., neka 2 Timoti ii. 4., woqonda naive ukuba ute ngokutanda ukutoma- lalisa ofuna ukubatomalalisa wafana wateta. Kum- hlana ndivayo ukuba U-Yesu wake wagxwala abantu. Uti inteto yinto evatiswayo. Ukuba kuhleliwenje oyeha, nokuconisa, nokugxugxisa, nokufisa, zihombiso zenteto, ndiyayeka. Kodwake lonto iyandimangalisa, kuba sitetanje siteta ngenteto yezwi lika Tixo ebekufanele ukuba kufunwe amazwi alungileyo. Yincwadi yentsomi na lento amazwi avatiswayo? Ndiba mna lonto ingehla kwincwadi yentsomi, neyembali.
Nantsi indawo endigqiba ngayo. Nditi lento yokutomalalisa yokuqola, ayilungile kanye umntu makakangele inyaniso. Lento ukucenga andiyiboni ukuba ilungile. Umntu makazicingele ngokwake. Lamazwi ndandiwabalile nditi aposiswa onke.

